
Suppliment tal-Gazzetta tal-Gvern ta’ Malta Nru. 18,713, 27 ta’ Frar, 2011
Taqsima  B

____________________________________________________________________

A.L 69 tal-2011

ATT DWAR POTERI LI JSIRU REGOLAMENTI
FL-INTERESS NAZZJONALI

(KAP. 365)

Regolamenti ta’ l-2011 dwar Sanzjonijiet tan-Nazzjonijiet Uniti 
fir-rigward tal-Jamaħirija Għarbija Libjana

BIS-SAĦĦA tas-setgħat mogħtija bl-artikolu 3 tal-Att dwar 
Poteri li jsiru Regolamenti fl-interess Nazzjonali, il-Prim Ministru 
għamel dawn ir-regolamenti li ġejjin:- 

1.  It-titolu ta’ dawn ir-regolamenti huwa ir-Regolamenti 
tal-2011 dwar Sanzjonijiet tan-Nazzjonijiet Uniti fir-rigward tal-
Jamaħirija Għarbija Libjana.

2.   F’dawn ir-regolamenti, kemm-il darba r-rabta tal-kliem 
ma tkunx teħtieġ xort’oħra -

“Anness I” ifisser l-Anness nru. I li jirrigwadja ir-
Riżoluzzjoni kif indikata f’Regolament  3;

“Anness II” ifisser Anness II għar-Riżoluzzjoni kif 
indikata fir-Regolament 3;

“l-Att” ifisser l-Att dwar il-Poteri li Jsiru Regolamenti 
fl-Interess  Nazzjonali; 

“il-Kumitat” ifisser il-Kumitat tal-Kunsill tas-Sigurtà 
tan-Nazzjonijiet Uniti stabbilit taht il-paragrafu 24 tar-
Riżoluzzjoni;

“ir-Riżoluzzjoni” tfisser ir-riżoluzzjoni kif hemm 
referenza ghaliha  fir-Regolament 3;

“il-Kunsill tas-Sigurtà” tfisser il-Kunsill tas-Sigurtà tan-
Nazzjonijiet Uniti.

“armi” għandha l-istess t ifsira kif imfissra fir-
Regolament 2 tal-Avviż Legali  17 ta’ l-1995 kif emendat 

Titolu.

Tifsir.

Kap. 365.

A.L. 17 of 1995.

mill-Avviżi Legali  201 ta’ l-2001, 312 ta’ l-2002 u 425 ta’ 
l-2007. 

3.   Għall-fini ta’ l-artikolu 3(4) tal-Att, ir- Riżoluzzjoni nru. 
1970 (2011) adottata mill-Kunsill tas-Sigurtà tan-Nazzjonijiet Uniti 
fis-26 ta’ Frar 2011 qegħda tiġi ppubblikata fl-ilsien Ingliż fl-Iskeda 
li tinsab ma’ dawn ir-regolamenti.

4.  (1)  Hu projbit li jsir bejgħ, provvista  jew trasferiment,  
direttament jew indirettament lill-Jamaħirija Għarbija Libjana minn 
Malta, jew minn ċittadini Maltin, jew billi jintużaw bastimenti jew 
ingenji ta’ l-ajru registrati taht  il-bandiera ta’ Malta, kemm jekk 
dawn joriġinaw mit-territorju Malti u kemm jekk le, ta’: 

(a) armi u tagħmir relatat ta’ kull tip, inklużi armi u 
munizzjon, vetturi u tagħmir militari, tagħmir paramilitari, u 
spare parts għalihom; 

(b) għajnuna teknika, taħriġ, għajnuna finanzjarja jew 
xort’oħra, relatati mal-attivitajiet militari jew mal-għoti, 
l-manifattura, il-manutenzjoni jew l-użu ta’ dawn il-ħwejjeġ, 
inkluż il-provvista ta’ persuni merċenarji sew jekk dawn 
joriġinaw minn Malta u kemm jekk le. 

(2)  Il-miżuri imposti permezz ta’ sub-regolament (1) 
ta’ dan ir-regolament m’għandhomx  japplikaw għal:

(a)	 provvista ta’ tagħmir militari mhux letali maħsub 
biss għal użu umanitarju jew protettiv, u assistenza teknika 
relatata jew taħriġ, kif approvat mill-Kumitat; jew

(b)	 ħwejjeġ protettivi, li jinkludu ġkieket rinfurzati 
u elmi militari, esportati temporanjament lejn il-Jamaħirija 
Għarbija Libjana minn uffiċjali tan-Nazzjonijiet Uniti, 
rappreżentanti tal-medja u haddiema fil-qasam  umanitarju u 
ta’ l-iżvilupp u uffiċjali oħra, għall-użu personali tagħhom; 
jew

(ċ)	 bejgħ ieħor jew provvisti ta’ armi u materjal relatat, 
jew ghoti  ta’ assistenza jew ta’  uffiċjali, kif approvat mill-
Kumitat minn qabel. 

5.   Hu projbit l-akkwist, xiri, jew recezzjoni xort’oħra 
direttament  jew indirettament,  f’Malta jew minn ċittadini ta’ 
Malta jew li b’ l-uzu ta’  bastimenti jew ingenji ta’ l-ajru registrati 
taħt il-bandiera Maltija ta’ armi u materjal ieħor relatat mal-
Jamaħirija Għarbija Libjana, kemm jekk  oriġinaw fit-territorju tal-
Jamaħirija Għarbija Libjana u kemm jekk le.

Test tar-Riżoluzzjoni
1907 (2009).

Projbizzjoni ta’ bejgħ 
ta’ armi, eċċ. Lill-
Jamaħirija Għarbija 
Libjana.

Projbizzjoni ta’ 
bejgħ ta’ armi, eċċ lil 
persuni u entitajiet.

6.  L-oggetti  projbiti taħt ir-regolamenti  4 u 5 ikunu 
soġġetti għal qbid u jista’ jsir disponiment minnhom b’kull mezz 
neċessarju, inkluża  d-distruzzjoni tagħhom jew li jiġu ridotti 
inoperabbli.

7.  (1) Id-dħul fi jew it-tranżitu mit-territorju Malti tal-
individwi imsemmija fl-Anness I tar-Riżoluzzjoni, jew designati  
mill-Kumitat, ghandu, bla ħsara għas-sub-regolamenti (2) u (3) ta’ 
dan ir-regolament, ikun projbit.

(2)  Il-projbizzjoni f’sub-regolament (1) ma tapplikax 
għal-ċittadini Maltin li jkunu deħlin f’Malta.

(3)  Il-miżuri imposti mis-sub-regolament (1) ma 
japplikawx fejn:

(a) il-Kumitat jiddetermina fuq bażi individwali illi dak 
l-ivvjaġġar huwa ġustifikat fuq bażi ta’ ħtiega umanitarja, 
inkluż dak relatat  ma’ obbligi reliġjużi; jew

(b) id-dħul jew it-tranżitu huwa neċessarju għat-twettieq 
ta’ proċess ġudizzjarju jew proċeduri gudizzjarji; jew

(ċ) il-Kumitat jiddetermina fuq bazi  individwali illi 
eżenzjoni tkompli tgħin sabiex jintlaħqu l-oġġettivi ta’ paċi u 
rikonċiljazzjoni nazzjonali fil-Jamaħirija Għarbija Libjana, u 
l-istabbiltà fit-reġjun, jew

(d) fuq bażi individwali ikun determinat li dak id- 
dħul jew tranżitu ikun meħtieġ biex jippromwovi l-paċi u 
l-istabbiltà fil-Jamaħirija Għarbija Libjana.

 Izda  f’dan il-każ il-Kumitat ghandu jkun notifikat dwar 
din id-determinazzjoni fi żmien 48 siegħa wara li din tkun saret.

8.  (1) Kull flejjes, attiv finanzjarju u riżorsi ekonomiċi 
oħra li jkunu jappartjenu jew jkunu  kkontrollati, direttament 
jew indirettament, mill-persuni u entitajiet msemmija  f’Anness 
II tar-Riżoluzzjoni jew designati  mill-Kumitat, jew minn persuni 
jew entitajiet li jaġixxu f’isimhom jew fuq ordni taghhom , jew 
minn entitajiet li jkunu jappartjenu lilhom jew jkunu kkontrollati 
minnhom, għandhom jiġu ffriżati minnufih u jibqgħu hekk sakemm 
il-Kumitat ma jneħħix lil dawk il-persuni jew entitajiet mil-lista ta’ 
individwi jew entitajiet debitament designati.

(2)  Hu projbit li ċittadin ta’ Malta jew kull persuna 
f’Malta tqiegħed  għad-dispozizzjoni  jew għall-benfiċċju  ta’ 

Iffriżar ta’ flejjes u 
attiv finanzjarju.

Qbid u disponiment 
ta’ armi ipprojbiti, eċċ.

Projbizzjoni ta’ dħul 
fi jew tranżitu mit-
territorju Malti.

persuni jew entitajiet imsemmija f’Anness II tar-Riżoluzzjoni kull 
fondi, assi finanzjarji jew rizorsi ekonomiċi.

(3)  Id-dispożizzjonijiet ta’ dan ir-regolament ma 
japplikawx għall-fondi , assi finanzjarji ohra  jew  riżorsi ekonomiċi  
li jkunu ġew stabbiliti mill-awtoritajiet f’Malta:

(a)  li huma meħtieġa għal spejjeż bażiċi, inklużi 
ħlas għall-ikel, kera jew mortgage, mediċini u kura medika, 
taxxi, premiums tal-assikurazzjoni, u ħlas għal servizzi ta’ 
utilita’ pubblika jew esklussivament għal ħlas ta’ drittijiet 
professjonali raġjonevoli u r-rimbors ta’ spejjeż imħallsa 
assoċjati mal-għoti ta’ servizzi legali skond il-ligijiet 
nazzjonali, jew drittijiet jew ħlasijiet għal servizzi skond il-
ligijiet nazzjonali, għal servizzi ta’ rutina għaż-żamma jew 
manutenzjoni ta’ flejjes iffriżati, assi finanzjarji  jew riżorsi 
ekonomiċi oħra:

 
B’ dan illi  l-Kumitat wara li jkun gie notifikat  bl-

intenzjoni ta’ l-awtoritajiet Maltin  li jawtorizzaw, meta jkun 
xieraq, l-aċċess għal dawk il-flejjes, assi finanzjarji  jew  
riżorsi ekonomiċi oħra, ma jkunx ha  deċiżjoni fin-negattiv  fi 
żmien ħamest  ijiem tax-xogħol minn dik in-notifika; jew

(b)  li jkunu meħtieġa għal spejjeż straordinarji: 

Iżda dik id-deċiżjoni trid tkun ġiet notifikata mill-
awtoritajiet f’Malta lill-Kumitat u approvata minnu; jew 

(ċ)  li jkunu mertu ta’ rahan ġudizzjarju, amministrattiv 
jew ta’ arbitraġġ jew ta’ sentenza, f’liema każ il-flejjes, l-assi 
finanzjarji  jew ir-riżorsi ekonomiċi l-oħra jistgħu jintużaw 
biex jissodisfaw dak ir-rahan jew dik is-sentenza:

Iżda dak ir-rahan jew dik is-sentenza għandhom 
ikunu fis-seħħ qabel it-26 ta’ Frar, 2011 u ma jkunux għall-
benefiċċju ta’ persuna jew entità minn dawk imsemmija fis-
sub-regolament (1) ta’ dan ir-regolament, u dak ir-rahan jew 
dik is-sentenza jkunu ġew notifikati mill-awtoritajiet Maltin  
lill-Kumitat. 

   9.   Kull persuna li  tinstab ħatja ta’ reat kontra dawn ir-
regolamenti għandha’, meta tinstab ħatja, teħel multa ta’ mhux 
iżjed minn mija u sittax-il elf erba’ mija u disgħa u sittin Euro 
(€116,469.00).

Piena.

